
ítróttur

hevði nógvar risa møgu­
leikar, ið skuldu givið mál. 
Mest man Páll Klettskarð 
iðra seg um, at hann í 81’inda 
minutti brendi brotsspark, 
tá Ivan Stojkovic í TB mál­
inum, fór til rætta síðu. Úr 
brotssparksstøðuni hjá KÍ, 
varð eisini ein TB leikari út­
vístur, tí verjuleikarin Teitur 
Justinussen, bjargaði bólt­
inum við hondini, tá Jóannes 
Bjartalíð annars var í ferð 
við at skalla KÍ á odda 2-0 í 
dystinum.

KÍ venjarin, og KÍ áskoð­
ararnir kunnu tó gleðast 
yvir, at liðið í seinna hálv­
leiki, spældi sera góðan og 
undirhaldandi fótbólt, har 
bert neyvleikin manglaði í 
avgerandi støðunum.

Nýggjur KÍ málverji
Merkisvert til dystin sunnu­
dagin var, at nýggjur mál­
verji stóð í málinum hjá KÍ. 
KÍ venjarin, Mikkjal Thomas­
sen, hevði valt at seta vanliga 
fyrsta málverjan, Meinhardt 
Joensen á bonkin, meðan 20 
ára gamli Fríði Sigurðsson 
stóð í málinum.

Hetta er fyrstu ferð, at 

Fríði Sigurðsson spælir frá 
byrjan í einum Effo-dysti. 
Sum heild kom málverjin 
eisini væl frá uppgávuni. 
Serliga væl kom hann frá tí, 
tá hann var við í uppspæl­
inum hjá KÍ. Fríði Sigurðs­
son hevur eyðsýndar dygdir 
at sparka bóltin út úr mál­
inum, og at virka sum ein 
sweepari í málinum hjá KÍ. 
Fríði Sigurðsson kann eisini 
gleðast yvir, at hann helt KÍ 
málið reint.

Lyklaleikarar 
manglaðu
Til dystin sunnudagin, 
manglaði TB tveir profilar 
á miðvøllinum. Vanligi lið­
skiparin, Rógvi Joensen, um­
framt Martin Tausen, vóru 
ikki á TB liðnum í Klaksvík. 
Saknurin av teimum var 
eisini sjónligur á TB liðnum. 
Serliga í tí kreativa partinum 
av spælinum, manglaði TB 
sunnudagin, Rógva Joensen. 
Í nógvum av málunum sum 

TB hevur fingið í ár, hevur 
serliga Rógvi Joensen verið 
eyðsýndur í uppspælinum.

KÍ eltir oddin
Við sigrinum, er KÍ nú komið 
uppá 17 stig, og liggja á 5 
plássi í deildini. Í mun til 
málsetningin hjá KÍ, sum 
er at koma millum tey fýra 
ovastu, er KÍ liðið í rættari 
menning. KÍ hevur bert trý 
stig upp til Víking á fjórða 
plássinum, meðan KÍ hevur 
funnið rætta stevið á heima­
vølli, har KÍ bert hevur tapt 
ein dyst í ár, meðan allir hinir 

eru vunnir. Samstundis sær 
liðið hjá KÍ út til at vera 
blivið nakað sterkari nú, enn 
fyrr í ár. Verjuparturin við 
Jonas Flindt Rasmussen og 
Ndende stendur væl, meðan 
Evrard Blé veruliga sær út 
til at vera komin í gongd 
á KÍ liðnum. Sunnudagin 
var hann eyðsýndur á 
miðvøllinum. Harafturat 
skapti álopsparturin hjá 
KÍ eisini eina rúgvu av 
málmøguleikum til dystin 
sunnudagin. Sostatt sær KÍ 
liðið út til at vera førir fyri 
at geva kapping í oddinum, 
men hini oddaliðini, NSÍ, B36, 
HB og Víkingur eru eisini øll 
sterk. 

Í komandi umfari, skal 
KÍ á heimavølli spæla móti 
FC Suðuroy, meðan TB skal 
spæla við Stórá móti AB. 

andre@sosialurin.fo

fótbólturFrálíkt veður og gott álopsspæl. 
Hóast tað var nakað kalt 
at vera til fótbólt í Klaksvík 
sunnudagin, so var talan um 
frálíkt fótbóltslíkindir. Har­
afturat var tað eisini á pluss 
síðuni, at so nógvir mál­
møguleikar vóru í dystinum. 
Eisini kom dómarin, Eiler 
Rasmussen, væl frá dystinum. 

Sum heild ikki nakað at seta 
fingurin á. Tað er altíð serligt 
at koma til dyst í Klaksvík, tí 
áskoðaratalið er so høgt, og tí 
at passiónin fyri fótbóltinum 
er so stór í Klaksvík.

5 Ivan Stojkovic
Dagsins maður Besti 

leikari á vøllinum sunnudagin. 
Serliga í seinna hálvleiki, bjargaði 
hann fleiri ferðir meistarliga.

2 Teitur 
Justinussen

Stríddist væl, og hevði stóran 
møguleika, tá hann skallaði 
innkast á yvirleggjaran. Fekk tó 
reytt kort móti endanum, og tað 
trekkir niður.

3 Reynir Magnúson
Royndist væl í verjuspælinum 

fleiri ferðir. Tykist stinnur í 
nærdystunum.

4 Teitur Olsen
Tók sum heild skilagóðar 

avgerðir í verjuspælinum. Sær 
lítil út á vøkstri, men lesur spælið 
væl. Ein spennandi leikari at 
fylgja í framtíðini

3 Andri Bjørnsson
Sum heild tryggur á bóltinum, 

og sterkur í nærdystunum. Kom 
tó ongantíð veruliga til sín rætt 
frameftir vøllinum, men kom væl 
frá dystinum.

2 Heine Mortensen
Er sterkur í nærdystunum, 

og fylti nógv á miðvøllinum. Tók 
tó ov nógvar skeivar avgerðir við 
bóltinum, og var útskiftur aftaná 
54 minuttir. 

3 Patrik 
Johannesen

Hevur bæði roynt seg sum 
áleypara og í málinum, men 
spældi sunnudagin sum 
defensivur miðvallari. Kom væl 
frá uppgávuni, og var ein av 
størstu hóttanunum hjá TB fram­
eftir, tá hann tók túrarnar.

3 Arthur 
D. Poulsen

Hevur eitt innkast, sum er eitt 
orduligt vápn. Fyllir harafturat 
nógv í luftspælinum hjá TB. 
Orkan gekk tó undan til endans.

2 Heini Mikal 
Mortensen

Byrjaði á høgra vongi, men varð 
síðani fluttur inn á miðvøllin. 
Stríddist væl, men var ikki 
eyðsýndur á liðnum hjá TB

3 Franck Oble
Hevði ávísar góðar støður 

í dystinum, men neyvleikin 
manglaði. Serliga í fyrra hálvleiki, 
skuldi Oble lagt TB á odda.

3 Albert Adu
Er eyðsýndur á liðnum hjá 

TB. Hóast hann hevur verið meira 
eyðsýndur enn sunnudagin, er 
eingin ivi um, at TB hevur fingið 
frálíkan styrk í Albert Adu.

3 Eirikur M. 
Ellendersen

Kom inn á høgra bakk í seinna 
hálvleiki, og kom væl frá 
uppgávuni. Kom eisini væl fram 
við í ávísum støðum.

2 Petur Mortensen
Kom eisini inn í seinna hálv­

leiki. Er dribblisterkur og hevur 
eitt gott vinstra bein. Men tað 
spurdist tó ov lítið vandamikið 
burturúr í seinna hálvleiki.

Hávar Albinus
nni ov stutt til at gera eina 
meting.

spælarameting

Myndir: Norðlýsið

1 til 6

KÍ - TB 1-0 (1-0)
1-0: Heðin Klakstein 28.
Dómari: Eiler Rasmussen

KÍ: Fríði Sigurðsson – Henry Heinesen, Jonas Flindt Rasmussen, 
Ndende Adama Guéye, Ísak Simonsen (Heðin á Lakjuni, 58.)
– Jóannes Bjartalíð (Jóannes Danielsen, 90.),
Atli Danielsen ■, Evrard Blé, Hjalgrím Elttør
– Heðin Klakstein (Kenan Hajdarevic, 73.), Páll A. Klettskarð
TB: Ivan Stojkovic  – Teitur Justinussen ■■, Ragnar Magnússon, 
Teitur Olsen, Andri Freyr Bjørnsson ■ – Franck Odje Able 
(Petur Mortensen, 63.), Heini Mikal Mortensen,
Heine Mortensen (Eirikur M. Ellendersen, 54.), Patrik Johannesen 
– Arthur D. Poulsen (Hávar Albinus, 87.), Albert Adu

Kristian Joensen
kí

Deiligt at fótbólturin vann í 
dag. TB vóru bara farligir uppá 
innkast! Um hatta er teirra 
einasta vápn, so kunnu teir fyri 
mína skyld flyta niður. Koyr á KÍ

fjepparin

Allan Smedemark
tb

Aftaná ein søtan 4-1 sigur 
ímóti FC Suðuroy, tapa okur nú 
í Klaksvík. Næsti dystur kann 
blíva avgerðandi tá AB koma á 
vitjan við Stórá. Okur mugu bara 
reisa okkum aftur, og senda 
argjafressar norður við halan 
millum beinini!

fjepparin


